
PRAKATA

Terlebih dehulu saya ingin melafazkan rasa ayukur yang
tidak terkira kepada Tuhan Yang Maha Berkuasa yang telah
mengurniakan kesihatan kepada saya. Dengan nikmat yang

dikurniakan ini, dapatlah saya menyelesaikan mini-tesis ini.

Di dalam usaha menyiapkan mini-tesis ini, saya ingin
merakamkan setinggi-tinggi penghargaan dan terima kasih yang
tidak terhingga kepada pensyarah saya, Profesor Madya Doktor
Cheah Boon Kheng di atas kesungguhan beliau memberi tunjuk ajar
dan bimbingan sejak dari awal hingga saya berjaya menyiapkan

mini-tesis ini.

Semoga Tuhan membalas jasa baik beliau dan semoga ilmu

yang dicurahkan itu dapat saya manfaatkan dengan sepenuhnya.

Akhirnya, ucapan ribuan terima kasih juga ditujukan
kepada semua pihak yang berkenaan yang terlibat secara langsung
atau tidak langsung termasuk Encik Tang Ah See dan Encik Tan
Ah Chali di atas buah pandangan, galakan dan kerjasama yang

diberikan kepada saya untuk menyempurnakan mini-tesis ini.

HONG KIM YOONG

Pusat Pengajian Ilmu Kemanusiaan
Universiti Sains Malaysia

Pulau Pinang

23 Februari 1989

PENGENALAN

Dewan Perhimpunan Cina Selangor (DPCS) ialah satu
Pertubuhan Cina yang mempunyai kedudukan yang paling tinggi di-
kalangan semua pertubuhan-pertubuhan Cina di negeri Selangor?
Dewan Perhimpunan Cina (DPC) merupakan satu bentuk pertubuhan
Cina yang tradisional yang sangat dihormati oleh masyarakat
Cina. DPC ini adalah penting di dalam masyarakat Cina kerana
pada asasnya masyarakat Cina secara keseluruhannya tidak pernah
disatukan menjadi satu kelompok atau kumpulan secara keseluruhannya,
DPC adalah penting dan perlu bukan sahaja sebagail satu-pertubuhan
yang mewakili seluruh masyarakat Cina dan memper juangkan
kepentingan orang Cina malahan DPC juga memainkan peranan yang
besar di dalam menyatupadukan masyarakat Cina. DPC merupakan
satu pertubuhan yang melampaui batasan-batasan hubungan darah,
dialek, daerah serta pekerjaan. Jumlah keanggotaannya amat
besar dan keahliannya adalah terbuka kepada semua jenis pertubuhan
Cina seperti pertubuhan suku kaum, daerah, klan, budaya, perdagangan,

kebajikan, alumni, sukan dan sebagainya.2

Dewan-Dewan Perhimpunan Cina yang ditubuhkan pada
akhir abad yang kesembilanbelas dan awal abad yang keduapuluh
hanya wujud diperingkat negeri sahaja, belum ada gabungan DPC
pada peringkat nasional. DFC wujud di negeri-negeri seperti’
Selangor, Pulau Pinang, Perak, Negeri Sembilan, Jbror, Terengganu

3
dan Sarawak,



Tujuan dan kegiatan DEC berbeza dari sebuah negeri
ke negeri lain tetapi pada amnya, DPC berperanan menjaga

¥ 4
kepentingan dan kebajikan masyarakat Cina secara keseluruhannya.

DPC ini juga berperanan sebagai 'orang tengah' di-
antara Kerajaan dan masyarakat Cina; meningkatkan rasa cinta
kepada negara serta bekerjasama dengan pihak Kerajaan dildalam
usahanya untuk memupuk persefahaman dan perpaduan kaum di-

4
negara ini.

Dewan Perhimpunan Cina Selangor merupakan sebuah
pertubuhan yang menggabungkan pertubuhan-pertubuhan Cina di-
negeri Selangor dan Wilayah Persekutuan Kuala Lumpur. Ia
bukanlah merupakan sebuah pertubuhan sosial semata-mata kerana
kegiatannya meliputi skop yang luas termasuk ekonomi dan

5
politik.

Sebagail wakil pertubuhan-pertubuhan Cina, ia juga di-
anggap sebagai pemimpin serta jurucakap dan kumpulan pendesak
politik di dalam keadaan-keadaan tertentu.6 Selain daripada
itu, sebagai pusat kegiatan kebudayaan Cina, DPCS juga berperanan
di dalam mengekalkan nilai tradisi dan unsur kebudayaan Cina
supaya identiti dan kebudayaan Cina dapat diperteguhkan serta

dikekalkan seterusnya.

Selepas Merdeka, DPCS telah cuba mencapal integrasi
sosial dengan memberikan ataupun menyumbangkan perkhidmatan

7
kepada kaum-kaum lain di negara ini.

